N dabi Yunus,

nge Kamani nahaganuna Ninewa







N dabi Yunus,

ngo Kamani nahaganuna Ninewa

Département de littérature de I'EET
B.P. 51

Moundou
République du Tchad
2011



Langue : Boudouma, Lac Tchad

Titre en francais : Le prophéete Jonas que Dieuyavo
a Ninive

Traduit de ’Ancien Testament

lllustrations : Reproduites avec l'autorisation de
I'’Alliance Biblique Universelle ©1984

Premiere édition, 2011: 50 exemplaires



Manna ha kakads yuu

Yuu niyari ha Ndabi Yunus ngs Kemani
nahaganuna dags aal barni damu nga yacena ga
Ninewa. Ndabi Yunus -, 1igu ha Israel, dir ha Ndabi
Brahim. Ninewa, kane -, akul a larta ha Irak. Amuna
a go do karta ha bala ngs akul a fudo lamba 21.
Kane gudo, a ngun ds barni yuu, kurtu kate yacena
ga Nebi Yunis.

Gore candu yiman dabu go 2600, jaman ngs niyari
yuu naanxi wakada -ds, Ninewa dan nga barni
damu ha Assuria. Dinds Assuria naan Israel da
kariga. Ga hara yuu ro nge maay Israel yu maay
Ninewa yalige madagay ja do nganda.

Ngun ds kitabu yuu gokanaw a lay di ngs Ndabi
Yunus naan yu di nge Kamani nafsllay gaan.



Yunus yu kaguli ngo Kamani

1Yam ci -do, Hiw Kamani nacegs Yunus, wuxi
Amitay, kaguli ans yuu. 2 Acens ga : «Ma gual
barni domu ha Ninewa dags gean migow hoan hada.
Wakuragas go kandabi adan ngs ysan ga yuu ro.»



3 Gare Yunus nama -ds, nauna ku daan ngu ngade.
Ace ahagudas aal cobay do Hiw Kamani ga yuu ro.
Nayegu go doro ha Yofa, ga nata magoara demu ngs
aal Tarsis. Ga nabaxags agori hoan ga nayel nakiega
migow nga yual Tarsis, dogs acolb( ahaguds aal
cobay do Hiw Kamani.



4 Gore yacar a baga ngona ci -do, Hiw Komani natal
axi dsmu nala a ga do bahar melea. Axi donoa do
ngo babulam donoa da ngs akara agorray magara.
5Magaramaay yahagujon da nge nduco naan kamani
ana! ngodo do jammay. Ga yakahal kullay adan
kulu daga magara adan aji kudabay.

'1.5 Maay magara yuu yohan Haw Komani ja. Yakiego

hanam ds kemani adan.

Gore Yunus dan nahanay a ngun ds magora a day.
Ahunay da bala tapa -ds, ¢ domu ha magora nahags
goan ga aceno ga : «Mando ro ngs gohunay ? Ma
goan Komani agi ngodo. Wanage nalanmi ngwo,
nahoslags aro amui.»



7 Ga yacego madagay ga : «<Kawnaw dags
majligunaw hamu ha liigu kate da cinda kambi
dags makaynaw lligu ngs naadu gaamiinaw
tagariba yuu.» Ga yajligu -ds, hamu ho Yunus nga
nacar. 8 Ga yaceno ga : «Nda cenay di ngs gaan gore
tagoriba yuu nau geamiinaw. Na weni ? Mani kida
agl ? Gau a larts kiximi ? Na mani njili ag ?»



9 Ga acedan ga : «Daw Ibrani. Waan Haw Komani
a hame ngo abadts, dan ngs nakahay lu yu kulu
ngaco.» 10 Nakiedan di ngs naan ga migaw yakay do
ahaguda go HAw Kamani -da, yahagujan do jow. Ga
yacens ga : «Mando ro ngs gaan di yuu ?» 11 Wute
yacena ga : «Yoaan agli moni dugo babulam natulu a
goamiinaw ?» Hars babulam akul co aji donoa go
ngo wana judu, ga yuu ro ngs yacigsan. 12 Acedan
ga : «Jligu gakolninaw kulu daga babulam yuu
natulu a goagliay. Wuhan ds hars daw ro ngs axi
domu yuu nala geagliay.»



13 Magaramaay yatom da awal gaadan do jow daga
yohay lu. Gare yata yahay ja. Mani ngwa, babulam
akul co aji adan donoa go ngs wana judu. 14 Aids ga
yaan Haw Komani ngs Yunus nakiegaan ngodo do
jammay, ga yace : «Ya Haw Komani, hara l1igu yuu
ro ngo, gohoalanay ja. Ngo gotags anay kergogs ho
kormo ha lGgu yuu go ja. Mani ngws, na Haw
Komani ngas gajegay di yuu ngaco.»



15 Ga yacu Yunus yakolna kulu -ds, dxi go natulu a
ngu muh, babulam go namay. 1¢ Ga magsramaay
yahagujon go Haw Komani. Yahslanay Komani ki go
yatal a gean wada go.



Maduwa ngs Yunus

1 Haw Komani nahaganu ki doemu ga nake
Yunus. Ga cay kakans, keanam yu yaraw co,
Yunus najan a ngun da ki yuu. 2 A ngun da Ki -,

Yunus naannay a lay Haw, Kamani ans maduwa.

3 Ga ace:
«Wukul a ngun da kembdri -ds,
wafega na Hiw Kamani da jammay -da,
gakwona goani manna
Wukul a ngads migow ngo yamab -da,
wafegii -da, gahamay koga daaw.
4+ Wans, gakolni ngun ds kulu,
kulu ben tur haan.
Ga kayu go nakureni,
gatal babulam go
nakskomay a ga do ku deaw.
> Wuce kagu gagiyani a baha agi.
Gare yuu gudo,
wucalbli wuamu fadaw agli dsmu adal day.
6 Kulu nakeni
ga nacihni a gay wuyay.
Kulu natt deani
ga barna? nakslegoxi ku deaw.
7 Watu a day ds kuluy,
ai ligu ngo akul a layro
ga wucar a lay ja da nganda.
Goare na, Haw Kamani,
gacih galawni dos aroa

22.6 Migaw ci yofena doa farna walla fanna.

a wulam ha karmo.

8 Wacar a angal -da,

watal na Haw Komani gabu.

Maduwa ngaw nau natagii

a ngun do fadaw agi domu adal.

9 Migaw nga yakiegs hanam da kamani adan
yaaninds Komani ngo aan adan njimalta.
10 Gare daw wukukods agli, Hiw Kamani,
waan agl harmodo.

Wuholagiiay ki go.

Wads ngo watal a goagii go wuhslago.
Seba3 go akul a ngads Hiw Komani muh.»

*2.10 Migaw ci yace sefa walla safa.

'Wute, hora amari ha Hiw Komani ro, ki nakwona
Yunus naadu nakoh a ga do darci ha kulu.

Yunus yu kaguli ngs Kamani a Ninewa

3 1Kuren, Haw Kamani nacegs Yunus kaguli ana
day.
2 Ga acenos ga : «Ma gual barni domu ha Ninewa
daga gakiena a lay migaw kadano nga wakiegii
yuu.» 3 Ga nama naal Ninewa da ai ngs Hiw Komani
natana. Ninewa go haral da jow nga nakemay da
ngu. Liigu nama a fudo kate dogs aal fudo ataw
ngwa, nalll cay kdkena. * Ga Yunus nayel barni ga
nalli a lay cay kate -ds, namay nakanju a lay da
jammay. Ga ace : «A ngun da cay hokan hagay,
Ninewa nafaji.»

5> Ga migow ha Ninewa yaan joreds kaguli nga
Kamani -da, migow jammay yu nganaay ngaco
yajligu niya ga yajigu axem. Yayel kajimu wura
daga yokamu do yaan tsbta. ¢ Ga habar nau ge May
ha Ninewa -da, nahay a ga da ses ha karmay ga
nalaw luku anes. Ga dan co nayel kajimu wura, ga
najagada fadan.

7 Ga natal glimiya ansay ga yacegs migow ha barni
ngaco : «Hara ganun ngs May ro, ngs gohomnaw go
ja, nga goxiinaw go ja, dagliay yu loman agliay
jammay yu ngsnaay ngaco. 8 Migow yu laman adan
yahalagarixi kajimu wura dogs ysan Kamani ngodo
ds niya adan kste. Nduco aan tabts dags naiju hal
ano abi go nodju anni fitina go. ? Kagu naji aids
ngwa, Kamani nean ami njimalts ngws, najju niya
ana yu noni ana a goamll ngws, nahalam ja.» 19 Ga
Ksmani naamuns dos yaaju hal adan abi -ds, naan
adan njimalts. Nadju niya ngs najligu a goadan a
facuni barni adan.

Noni ngs Yunus yu ngabarts ngs Kamani

1 Ga di yuu, Yunus aamuna da ngala ja ga nano
da jaw. 2 Aida ga acego Hiw Kamani ga : «Ya
Haw Kamani, kaman ngs wuma a fu naw ro ngs yuu

mubh ja 3, di ngs wacegs ds gean ? Ga yuu ro ngs
wahagudos waal ga Tarsis ga. Wuhon do na Komani
ngos goan ligu ngaldrts go goan 1igu njimalts go
gabu agi kapi go gean liigu nangola go. Wuhan do
gokwoxi gadju niya agii ha halani migow co. 3 Wute,
ksrmo ngs aligeaw go janni ds aroa. Ga jiigu aro aw
I» 4 Ga Haw Komani acens ga : «Gono ngwo,
goamuna da ngala a ?»

5 Ga Yunus nacar a Ninewa ga namay a di da barni
ga nakahay daxi ga najay a lay. Ga afags dogs aamu
dl ngo aanxi wakada a ga barni yuu. ¢ Ga Haw
Kamani natil njara nahayu. Ga nafagen a go do Kari
da ku daan ga nataynay daxi go natulu do gabu an
go. Ga di yuu naan do gabu an alli do jow.

7 Gare haba kwada haan, kaman ngs aji ahayu -ds,
Komani natal kuli ga naham njara, ga njara nalim
ga nakwi. 8 Ga aji nahayu -ds, Kamani natil axi kero
nalala do donoa. Yoraw go nafa go ku dean aw do
ngo akera aan moata. Yunus acalbli amats ga ace :
«Karmo nga aligaaw ga janni ds aroa !». 9 Gare
Komani acenas ga : «Hara njara ro ngs gono,
gaamuna da ngala a ?» Ga Yunus ace : «Yay, noni
ngaw yuu njigu ga wuno dags wumats ngo aligeaw
I» 10 Ga Haw Komani ace : «Njara nahayu nama a
kanam kate muh, ga haba kanam -da namata day.
Na ngo gahali go ja, gajega go ja. Gore kone gaan
njara yuu njimalte.

11 Gare daw waan Ninewa njimalts ngwo, ayag.
Ninewa barni desmu ngs migow kori go debu aru yu
xago (120.000) yukul a lay, gore yoga yofiyanos fargs
da di ngola yu abi ja. Laman adan aroa go dabu.
Daw waan migew ha Ninewa njimalts ngwo,
goamuna da abi 4 ?»

